
<<ՈՌՈԳՄԱՆ ՋՐԱՄԱՏԱԿԱՐԱՐՄԱՆ ՈԼՈՐՏՈՒՄ ՋՐԻ ՓԱՍՏԱՑԻ ՕԳՏԱԳՈՐԾՈՒՄԸ ՀԱՇՎԻ ԱՌՆՈՂ ԿԱՌԱՎԱՐՄԱՆ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ և ԴԻՏՈՂՈՒԹՅՈՒՆՆԵՐԻ ՔՆՆԱՐԿՄԱՆ ԱՐԴՅՈՒՆՔՆԵՐԻ ՄԱՍԻՆ
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն 
09.03.2017թ.

N 01/83-3/3904-17
	1. Նախագծի 5-րդ կետի 1-ին ենթակետում նախատեսվում է ոռոգման ջրամատակարարման ոլորտում ջրատրման հանգույցներում ջրաչափի բացակայության ժամանակ մատակարարված ջրի հաշվառման համար կիրառել այլընտրանքային տարբերակներ:  Մինչդեռ Նախագծի 9-րդ կետում նշված է, որ մատակարարված ոռոգման ջրի հաշվառման գործընթացը պետք է իրականացվի համակարգում` մասնավորապես, սահմանազատման կետերում ջրաչափական սարքերի միջոցով:

Միաժամանակ, որպես ոռոգման ջրի փաստացի օգտագործումը հաշվառող այլընտրանքային տարբերակ ներկայացվել է միայն ջրամատակարարումն իրականացնելիս գյուղատնտեսական մշակաբույսերի ոռոգման նորմերն ու ռեժիմները սահմանող ձեռնարկով առաջնորդվելու տարբերակը: Ընդ որում նշվում է նաև, որ հիշյալ ձեռնարկը ագրոկլիմայական փոփոխություններով պայմանավորված կորցրել է իր արդիականությունը  և ունի վերամշակման կարիք:

2. Նախագծի 9-րդ կետով նախատեսվում է տեղադրել շուրջ 2100 ջրաչափական սարքավորումներ, որոնք միացվելու են SCADA համակարգին: Սակայն նշված չեն այդ աշխատանքների կատարման ֆինանսավորման աղբյուրները:

3. Նախագծի 12-րդ կետի 4-րդ ենթակետում  նախատեսվում է գերնորմատիվային ջրապահանջարկ ունեցող հողատարածքներում ջրախնայողության նպատակով ստեղծել արտոնյալ, խրախուսական պայմաններ կաթիլային ոռոգման կամ այլ նոր տեխնոլոգիաների կիրառման համար, սակայն պարզ չէ, թե ինչ արտոնյալ և խրախուսական պայմանների մասին է խոսքը: Եթե խոսքը ֆինանսական խրախուսման մասին է, ապա նշենք, որ ՀՀ կառավարության 25.08.2016թ. Ոռոգման ոլորտի ֆինանսական կայունության բարելավման ռազմավարությանը և միջոցառումների ծրագրին հավանություն տալու մասին N33-18 արձանագրային որոշմամբ նման բան նախատեսված չէ:
Բացի այդ պարզ չէ, թե ինչպես պետք է նպաստել այդ տարածքներում ջրախնայողությանը, եթե առկա են գերնորմատիվային ջրապահանջարկ ունեցող հողատարածքներ և այդ տարածքներում չկա կաթիլային ոռոգման կամ այլ նոր տեխնոլոգիաների կիրառման հնարավորություն:

Միաժամանակ անհրաժեշտ է հստակեցնել, թե ում կողմից է նախատեսվում իրականացնել կաթիլային ոռոգման համակարգերի և նոր տեխնոլոգիաների ներդրումը և ինչ միջոցների հաշվին: 

Ելնելով վերոհիշյալից գտնում ենք նպատակահարմար Նախագծին անդրադառնալ վերջինիս լրամշակված տարբերակի ներկայացման պարագայում:
	Ընդունվել է:
Ընդունվել է:

Ներկայացվում է մեկնաբանություն:


	Կատարվել են համապատասխան փոփոխություններ և գործառույթներն առավել հստակեցնելու համար նշվել են ժամկետներ: 
Կատարվել են համապատասխան փոփոխություններ, ֆինանսավորման աղբյուրները նշվել են 11-րդ կետում:

Արտոնյալ և խրախուսական պայմանները պարտադիր չէ, որ կրեն ֆինանսական բնույթ: Այն կարող է լինել, օրինակ՝ ջրօգտագործողի համար նախընտրելի ոռոգման ռեժիմի ապահովումը:

Ինչ վերաբերվում է ջրախնայողությանը, ապա դրան կարելի է հասնել, ապահովելով՝ հողատեսք-մշակաբույս նախընտրելի համադրությունը:

	2.
	ՀՀ գյուղատնտեսության նախարարություն 

03.03.2017թ.

N ԻԱ/ԱԲ-2/1786-17
	<<Ոռոգման ջրամատակարարման ոլորտում ջրի փաստացի օգտագործումը հաշվի առնող կառավարման հայեցակարգին հավանություն տալու մասին>>
ՀՀ կառավարության արձանագրային որոշման նախագծի (այսուհետ` Նախագիծ) վերաբերյալ առաջարկվում է.

1. նկատի ունենալով ՀՀ կառավարության 2015 թվականի հունվարի 22-ի նիստի N 2 արձանագրային որոշման հավելվածով հաստատված <<Հայեցա-կարգերի, ռազմավարությունների, ծրագրերի կազմման մեթոդաբանական ուղեցույցի>> պահանջները` Նախագծում սահմանել առանձին կետ, որով Նախագծին կկցվի կամ կհանձնարարվի որոշումն ուժի մեջ մտնելուց հետո համապատասխան ժամկետում ներկայացնել հայեցակարգի կատարումն ապահովող միջոցառումների ծրագիր, որում կնախատեսվեն համապատասխան միջոցառումների նկարագրերը, դրանց կատարման հստակ ժամկետները, ֆինանսավորման աղբյուրները, ինչպես նաև նախատեսվող միջոցառումների իրականացման ակնկալվող վերջնական արդյունքը,
2. Նախագծի հավելվածի (այսուհետ՝ Հայեցակարգ) VII բաժնով տրված օրենսդրական փոփոխությունների վերաբերյալ առաջարկությունները, կապված ոռոգման ոլորտում ներգրավված իրավաբանական և ֆիզիկական անձանց հարաբերությունների օրենսդրորեն ամրագրման հետ, առավել հիմնավոր լինելու նպատակով, ուսումնասիրել և Հայեցակարգով ներկայացնել համապատասխան բնագավառում առկա միջազգային փորձը, Հայաստանի հետ համադրելի իրավիճակ ունեցող երկրներում բնագավառի խնդիրները, դրանց լուծման համար ձեռնարկված քայլերը և դրանց արդյունավետությունը,

3. Հայեցակարգով ներկայացնել նաև Հայեցակարգի իրականացման ռիսկերը և դրանց մեղմման հնարավորությունները,
4. խմբագրել Հայեցակարգի 11-րդ կետի 2-րդ պարբերությունը` հիմք ընդունելով 2003 թվականին կատարված ուսումնասիրությունների արդյունքում կազմված <<Արարատյան հարթավայրի նախալեռնային ցածրադիր գոտու համայնքներում գյուղատնտեսական մշակաբույսերի ջրման նորմաներն ու ժամկետները, ոռոգման եղանակները և երկրագործության արդյունավետ վարման միջոցառումները>> ձեռնարկի տվյալները` գերնորմատիվային ջրապահանջարկ ունեցող հողատարածքները, գերնորմատիվային գործակիցները:
	Ընդունվել է:

Ընդունելի է:

Ներկայացվում է մեկնաբանություն:

Ընդունելի չէ:
	Նախագծում կատարվել է համապատասխան փոփոխություն:

Չնայած նախագծում նշված չէ կոնկրետ միջազգային փորձը, սակայն նրանում ներառված նպատակների և խնդիրների լուծման տարբերակները (ջրաչափերի տեղադրում, պայմանագրային փոխհարաբերություններ, օրենսդրություն և այլն) համահունչ են միջազգային արդի փորձին:

Չնայած առանձին գլխով ներկայացված չեն հայեցակարգի ռիսկերն ու նրանց մեղմման հնարավորությունները, սակայն այն ներառված է հայեցակարգի IV և VIII գլուխներում:

Հայեցակարգի VI գլխի 3-րդ պարբերությունում արդեն իսկ նշված է ագրոկլիմայական փոփոխություններով պայմանավորված 2007թ. գյուղատնտեսական մշակաբույսերի ոռոգման նորմաներն ու ռեժիմները սահմանող ձեռնարկի արդիականությունը կորցնելու և վերամշակելու անհրաժեշտության մասին:

	3.
	ՀՀ բնապահպանության նախարարություն 

13.03.2017թ.

N 1/18.3/10543-17
	1. Հայեցակարգն անհրաժեշտ է համապատասխանեցնել ՀՀ կառավարության 2015 թվականի հունվարի 22-ի նիստի N 2 արձանագրային որոշմանը, և որպես հիմնադրութային փաստաթուղթ մինչև ընդունումը ենթակա է շրջակա միջավայրի վրա ազդեցության ռազմավարական գնահատման և փորձաքննության՝ համաձայն <<Շրջակա միջավայրի վրա ազդեցության գնահատման և փորձաքննության>> ՀՀ օրենքի 14-րդ հոդվածի 1-ին մասի,

2. Որոշման նախագծի հավելվածի վերջում ավելացնել հետևյալ միտքը` <<դրանք միացնելով SCADA համակարգին, հնարավորություն կընձեռեն առցանց հսկողություն իրականացնել ջրի տեղաշարժի, առաջացող կորուստների, վթարների, ինչպես նաև համակարգում առաջնահերթ ներդրումային միջոցառումների անհրաժեշտության նկատմամբ>>,

3. Նախագծում ներառել դրույթներ ուղղված ոռոգման համակարգերում ջրակորուստների նվազեցմանը՝ 2-րդ և 3-րդ կարգի ջրանցքների վերանորոգման ու վերակառուցման միջոցով, առաջնահերթությունը տալով մեխանիկական ոռոգման հատվածներին,

4. Ավելի հստակ ներկայացնել գերնորմատիվային ջրապահանջարկ ունեցող հողատարածքներում ոռոգման ջրի առավել արդյունավետ օգտագործման համար նախատեսված խրախուսական մեխանիզմները,

5. Ջրամատակարար և ջրօգտագործող պայմանագրային հարաբերություններում շեշտը դնել, ինչպես ջրառի կետերում ավտոմատ համակարգի ներդրմամբ օգտագործվող ջրի հաշվառման, այնպես էլ ջրառի և ջրտուքի ընթացքում ջրակորուստների նվազեցման վրա, որի արդյունքում կխնայվեն ջրային ռեսուրսներն ու պետբյուջեից հատկացված միջոցները:
	Ընդունելի չէ:
Ընդունելի չէ:

Ներկայացվում է մեկնաբանություն:

Ընդունելի է:

Ընդունելի է:
	Քանի որ Շրջակա միջավայրի վրա ազդեցության գնահատման և փորձաքննության համար համապատասխան ֆինանսավորում չկա:
Նշված պարբերությունը չի համապատասխանում հայեցակարգի վերջին պարբերության ենթատեքստին:

Առաջարկությունն ընդունելի է, սակայն հայեցակարգի խնդրո առարկա չի հանդիսանում:

Կատարվել են համապատասխան խմբագրումներ, իսկ առավել հանգամանալից դրան կանդրադառնանք հայեցակարգի իրականացման ժամանակ:

Հարցադրումը իր տրամաբանական լուծումը կստանա ջրաչափերի տեղադրման և օրինակելի պայմանագրերի ձևերի վերանայման ժամանակ:

	4.
	ՀՀ տարածքային կառավարման և զարգացման նախարարություն 

14.03.2017թ.

N01/15.1/1489-17
	1. Նախագծի 8-րդ կետում խոսվում է <<Վերը նշված օրենքներ>>-ի մասին, մինչդեռ 7-րդ կետում օրենքից բացի նշված է օրենսգիրք, ՀՀ կառավարության որոշումներ: 

2. Նախագծի 11-րդ կետի վերաբերյալ
ա) 1-ին պարբերությունում պարզ չէ՝ ինչի մասին է խոսքը: 

բ) քննարկման անհրաժեշտություն ունի 2-րդ պարբերությունը, որտեղ նշված է, որ գերնորմատիվային ջրապահանջարկ ունեցող հողամասերի դեպքում <<ջրօգտագործողների մոտ ձևավորվում է  հասույթ, որն էլ թերվճարման արդյունքում է ձևակերպվում է պարտք և տարիների ընթացքում դառնում անհուսալի>>:

<<Ջրօգտագործողների ընկերությունների և ջրօգտագործողների ընկերությունների միությունների մասին>> ՀՀ օրենքի 3-րդ հոդվածով, ինչպես նաև ՀՀ կառավարության 2002թ. դեկտեմբերի 26-ի N2121 որոշման հավելված 1-ով սահմանվում է.

 ջրամատակարար՝ ջրառ իրականացնող, ջուրն ամբարող և (կամ) այն ջրօգտագործողներին մատակարարող անձ.

ջրօգտագործող (բաժանորդ)՝ իրավաբանական կամ ֆիզիկական անձ, որը սահմանված կարգով ջրօգտագործման պայմանագիր է կնքել ջրամատակարարի հետ>>, 

 ըստ որի ջրօգտագործողը հասույթ չի կարող ստանալ, իսկ եթե խոսքը վերաբերվում է ջրամատակարարին, ապա վերջինիս մոտ պարտքի կուտակումը հնարավոր չէ, քանի որ ՀՀ կառավարության 2002թ. դեկտեմբերի 26-ի N2121 որոշման հավելված 1-ի 4-րդ կետի համաձայն՝ <<Ջրօգտագործողի (բաժանորդի) հետ նոր ոռոգման շրջանի համար ջրօգտագործման պայմանագիր է կնքվում ջրօգտագործման պլան-ժամանակացույցի և ջուր սպառողների հետ կնքված անհատական պայմանագրերի առկայության, պայմանագրի կնքմանը նախորդող տարվա ընթացքում մատակարարված ջրի դիմաց ջրօգտագործողի (բաժանորդի) կողմից ջրի վարձի առնվազն 75 տոկոսի վճարման, ինչպես նաև պայմանագրի կնքման պահի դրությամբ նախորդ տարիներից գոյացած պարտքերի մարման ժամանակացույցի կնքման և ջրամատակարարի կողմից ընդունելի երաշխիքի առկայության դեպքերում>>:

Վերոնշվածը ենթադրում է, որ ջրամատակարարման պարտքերը և անհուսալի պարտքերը կարող են կուտակվել միայն ՀՀ կառավարության վերը նշված որոշման չկատարման պատճառով:

3. Նախագծի <<Առաջարկվող լուծումները>> VI բաժնի 2-րդ կետի 3-րդ և 4-րդ ենթակետում խոսվում է նոր օրինակելի պայմանագրի ձևի մշակման և նոր օրենսդրության ստեղծման մասին: Այս առումով՝ ներկայացված խնդրի լուծմանը նպատակահարմար է անդրադառնալ գործող օրենսդրությամբ իրականացվող կարգավորումներում առկա խնդիրների վերլուծության արդյունքներից:
4. Նախագծի 13-րդ կետում խոսվում է ջրօգտագործողների ընկերություններին տվյալ հողատեսքի կազմին համապատասխան հողօգտագործում իրականացնելու պահանջի իրավունք տալու մասին, ընդ որում, եթե հողօգտագործողը չի համաձայնվում վերը նշված պահանջին,ապա վերջինս պետք է կառուցի կաթիլային ոռոգման համակարգ: Այս առումով կարծում ենք, որ ջրօգտագործողների ընկերությունների դիրքորոշումը պետք է կրի բացառապես խորհրդատվական բնույթ, իսկ ջրօգտագործողի կողմից դրանք չընդունելը չի կարող հանգեցնել լրացուցիչ պարտավորության:
	Ընդունվել է:
Ընդունվել է:

Ընդունելի չէ:

Ընդունելի է:

Ընդունելի է:


	Կատարվել է համապատասխան խմբագրում:
Կատարվել է համապատասխան խմբագրում:

ՀՀ տարածքային կառավարման և զարգացման նախարարության առաջարկությամբ նշված իրավահարաբերությունները վերաբերում են ջրառ իրականացնող կազմակերպության և ջրօգտագործողների ընկերությանը, իսկ Հայեցակարգում խոսքը գնում է ջրօգտագործողների ընկերություն և ջրօգտագործող իրավահարաբերություններին:
Առաջարկությանը առավել հանգամանալից կանդրադառնանք հայեցակարգի իրականացման ժամանակ:

Այդ մոտեցումները ամրագրված են Հայեցակարգում: 

	5.
	ՀՀ արդարադատության նախարարություն

15.03.2017թ. N 02/14/3968-17
	Նախագծում սահմանել առանձին կետ, որով կոմիտեի նախագահին կհանձնարարվի որոշումն ուժի մեջ մտնելուց հետո համապատասխան ժամկետում ներկայացնել հայեցակարգի կատարումն ապահովող միջոցառումների ծրագիր, որում կնախատեսվեն համապատասխան միջոցառումները, դրանց կատարման հստակ ժամկետները, ֆինանսավորման աղբյուրները, ինչպես նաև նախատեսվող միջոցառումների իրականացման ակնկալվող վերջնական արդյունքը, մասնավորապես խոսքը վերաբերում է նախագծի 12-րդ կետի 3-րդ ենթակետով նախատեսված օրինակելի պայմանագրի ձևի մշակմանը, 13-րդ կետով նախատեսված «Ոռոգման ջրի մասին» ՀՀ օրենքի նախագծի մշակմանը և այլն:
	Ընդունելի է:


	Կատարվել է համապատասխան խմբագրում:




ՀՀ ԷԵԲՊ նախարարության ջրային տնտեսության պետական կոմիտե
